Vedtak i Volda kommunestyre - 18.10.2007 

Volda kommune støttar Fairtrade arbeidet, og vil forplikte seg til å servere fairtrade- kaffi og te på alle kommunale møter.

Kultur- og næringssjefen vert peika ut som kommune sin representant i styringsgruppa for Fairtrade- kommunen Volda.
SAKSDOKUMENT

VOLDA SOM FAIRTRADE-KOMMUNE

Administrasjonen si tilråding:

Volda kommune støttar Fairtrade arbeidet, og vil forplikte seg til å servere fairtradekaffi

og te på alle kommunale møter.

Kultur- og næringssjefen vert peika ut som kommune sin representant i styringsgruppa

for Fairtrade- kommunen Volda.

Vedleggsliste:

Grunngjeve spørsmål til ordføraren i kommunstyret 31.mai 2007

Svar på Grunngjeve spørsmål. Volda som første fairtrade-kommune i Møre og Romsdal

Saksopplysningar:

I kommunsetyre 31.05.07 vart det av representantane Randi Kalland, Ingrid Opedal og Kjell

Petter Wiik reist fyljande grunngjeve spørsmål til ordføraren:

”Vil ordføraen ta initaitiv til å få utarbeidd ei sak om Volda som Fairtrade-kommune, og

legge den fram for kommunsetyret så snart som råd? ”

I sitt svar til spørsmålstillarane svara ordføraren:

” Eg vil på denne bakgrunn be administrasjonen gjere ei vurdering av Volda kommune sine

mogleheiter og evt konsekvensar av å vere ei Fairtrade-kommune og legge fram sak til

driftsstyret/kommunestyret.
Etisk handel er ei eit spørsmål som engasjerer forbrukarane i den vestlege verda. I Noreg vert

rettferdig kaffi servert på stadig fleire offentlege kontor og institusjonar (mellom anna i det

norske Stortinget og på Statsministerens kontor). Fire norske kommunar er heidra med

utmerkinga Fairtrade kommune, medan nærmare 40 kommunar har inne søknad om å få

denne statusen. Aukande fokus på etikk og rettferdig fordeling ligg bak dette engasjementet.

For ei kommune er Fairtrade samarbeidet ein måte å vise at ein ynskjer å ta ansvar for, og

gjere ein innsats for å rette på skeivfordelinga i verda. Fairtrade medlemskap synleggjer

overfor publikum at ein tek eit etisk ansvar. Fairtrade godkjenning er difor viktig for

omdømebygginga både for offentlege institusjonar og private bedrifter.

Kritikk av Fairtrade ordninga

I ein artikkel i Dagens Næringsliv laurdag 25.september vart fairtrade ordninga sett under eit

kritisk lys. Kritikken gjekk i hovudsak ut på at Max Havlar i seg sølv har utvikla seg til ei

merkevare med ei omsetting for over 13 milliardar kroner på verdsbasis i 2006.

Kontrollaparatet er for dårleg utbygd med for få kontrollørar. Godkjenningsordninga kostar

pengar og dei aller fattigaste kaffibøndene har difor ikkje moglegheit til å nyte godt av

ordninga. Ordninga har i liten grad ført til at arbeidarane på kaffi plantasjane har fått betre

lønn. Dei som arbeider for dei fattige kaffibøndene er mellom dei aller fattigaste og dei har i

liten grad merka betring på grunn av ordninga. Dei som tener mest på ordninga er dei store

butikk kjedene og kaffi grossistane, som utnyttar forbrukarane sin betalingsvilje for dårleg

samvit, og prisar denne kaffien langt høgare enn det prisen til produsentane skulle tilseie.

Den ordinære kaffiindustrien har likevel eit langt dårlegare omdøme å vise til. Fairtrade har i

utvilsamt medverka positivt til å stabilisere prisen for fleire av dei minste og mest sårbare

plantasjeeigarane. 1,4 millionar kaffibønder har Fairtrade godkjenning. Desse vil dermed stå

betre rusta mot eit krakk i råvareprisen på kaffi. Fairtade organisasjonane har og engasjert seg

direkte i utbygging av helsestell og skular, og for demokratiutviklinga i dei lokalmiljøa dei

landa dei er inne i. På denne måten har ordninga hatt gode effektar. Fairtrade set etisk handel

og rettferdig fordeling på dagsorden i Noreg og andre delar av den vestlege verda. Dette i seg

sjølv er ein viktig effekt.

Fairtrade er eit viktig bidrag til å påverke råvaremarknaden til å verte meir etisk og rettferdig.

Den ordinære kaffibransjen er kjend for å vere ei av dei mest kyniske råvare bransjane i

verda. Alle tiltak som kan bidra til å påverke denne bransjen i rett retning bør difor støttast

opp om.

Fairtrade Noreg sine krav til Faritrade kommune

Fairtrade Max Havlar Norge set ein del kriterium for å få status som Fairtrade-kommune

Det må dannes en lokal styringsgruppe som har ansvaret for å drive arbeidet

fremover. Styringsgruppen kan bestå av hvem som helst i kommunen - jo større

bredde jo bedre, men det må være en representant fra kommunen.

Kommunestyret eller bystyret må gjøre et vedtak om å støtte Fairtrade, og servere

Fairtrade-merket kaffe og te til sine ansatte og på møter.

Et utvalg av Fairtrade-merkede produkter må være tilgjenglig for forbrukere i lokale

butikker og serveringssteder.

Fairtrade-merkede produkter må benyttes i et visst antall lokale bedrifter, skoler,

kirker eller lignende.

Det skal drives et aktivt informasjonsarbeid i kommunen.
Kor langt har dette arbeidet kome i Volda?

Ei lokal styringsgruppe er etablert. Gruppa er samansett slik:

- Ingrid Opedal for Volda SV

- Jostein Stråbø for kyrkjelege fellesråd i Volda

- Knut Stave for Ørsta Sokneråd

- Silje Marie Bjørdal for Unge Venstre

- Geir Helge Nilssen for Naturvernforbundet

- Bente Hjertenæs for Kirkens Nødhjelp

-Stefan König for Framtiden i Våre hender

Som Fairtrade -kommune må kommunen oppnemne ein representant i denne lokale

styringsgruppa.

Dei fleste daglegvarebutikkane tilbyr eit spekter av Fairtrademerka produkt. Fleire

serveringsstadar tilbyr te og kaffi som er Fairtrade godkjend. Daglegvare tilbodet av

fairtrade-produkt oppfyller krava i fleire daglegvarebutikkar i Volda. I tilegg har to

serveringsstadar sagt seg villeg til å servere fairtrade-produkt.

Styringsgruppa er i ferd med å inngå avtalar med fleire bedrifter om å ta i bruk

Fairtrade- merkte produkt. Styringsgruppa har fått tilbakemelding frå fem

arbeidsplassar som stiller seg positive til tiltaket.

Informasjonarbeidet vil vere ei oppgåve for styringsgruppa. Dette arbeidet vil ha stor

nytte av å ha kommunen som organisasjon med på laget.

Kva vil eit slikt medlemskap ha å sei for Volda kommune som organisasjon?

Eit vedtak om å verte Fairtrade-kommune vil ikkje ha store økonomiske innverknadar for

Volda kommune. I første omgang vil det medføre at det vert servert Faritrade- kaffi og te på

alle kommunale møter.

Dei tilsette si kaffiordning i kantina og på avdelingane er private ordningar finansiert

gjennom trekk i løna eller faste innbetalingar, vil ikkje automatisk verte omfatta av eit slikt

vedtak. Det vil vere ei oppgåve for styringsgruppa å oppmode dei tilsette om å fylje

kommunal praksis på dette feltet.

Når det gjeld økonomiske verknadar, er ikkje prisen på denne type produkt særleg høgare enn

på ordinære varer. Ordninga vil difor ikkje ha særleg stor økonomisk innverknad.

Vurdering og konklusjon:

For omdømet til Volda kommune vil eit slikt medlemskap ha ein positiv innverknad. Med ei

slik godkjenning viser Volda kommune at ein er oppteken av å ta etisk ansvar.

Volda som Fairtrade-kommune vil og samsvare godt med at Volda kommune frå før er

utpeika til Internasjonal kommune av KS og Fredskorpset. Ei slik utmerking gir oss eit

spesielt ansvar for å tenke globalt når vi handlar lokalt.

Helse og miljøkonsekvensar:

Fairtrad ordninga er eit nyttig bidrag til å betre helse og miljø for råvareprodusentane i

utviklingslanda.

Økonomiske konsekvensar:

Volda som Fairtrade-kommune vil ha små konsekvensar for den kommunale økonoomien.

Gunnar Andenes

kultur- og næringssjef

Utskrift av endeleg vedtak:

Styringsgruppa for Fairtrade-kommunen Volda

V/Stefan König
